VERSLAG VAN JONK VRYSTAAT 

JONK Vrystaat se droom is om gemeentes te ondersteun om effektiewe jeugwerk te doen.  Ons weet nie alles van jeugwerk af nie, maar die Here het vir ons ’n hart gegee daarvoor. Daarom nooi ons u uit om ons enige tyd te kontak.  Ons verbind ons daartoe om, saam met u, biddend te soek na die beste oplossings vir u situasie.
JONK Vrystaat hou jaarliks net twee vergaderings.  Hier volg ’n kort opsomming van JONK se belangrikste werksaamhede in 2010.

1. 
Kategese


Kategese sal altyd ‘n gemeente se grootste jeugaktiwiteit bly.  Waldemar 
Stümpfe het 
na Vereeniging-Wes gemeente verskuif en dien daarom nie meer 
op Jonk Vrystaat se bestuur nie.  Hy is egter steeds in diens van Bybel-
Media as kategesefasiliteerder vir gemeentes en kan gekontak word by
wgsbybelmedia@vodamail.co.za of sel 082 894 7457.
2. 
Multikulturele bediening


Rondom die wêreldbekersokker, het JONK met die Getuieniskommissie 
saamgewerk sodat Ben Marais twee besoeke aan die Vrystaat kon bring om 
gemeentes in te lig oor The Ultimate Goal en moontlike uitreike en hulpmiddels 
wat beskikbaar is.  Wonderlike getuienis is ontvang van uitreike gedurende die 
sokkertoernooi.  
3. 
Onderwys


Inligting en wenke is aan leraars gestuur oor die Biddag vir Opvoeding en 
Onderwys wat op Sondag, 14 Februarie 2010 plaasgevind het. Baie 
gemeentes het dit met groot vrug gebruik.
4.
 Kinderbediening 


Heidi Mclaren en Orna van der Merwe het van 15-17 Maart 2010 ‘n baie 
geslaagde roadshow op onderskeidelik Bethlehem, Kroonstad en in 
Bloemfontein aangebied.  In die oggende het hulle optredes by skole gehad, in 
die middae was daar opleiding vir mense wat betrokke is by kinderbediening en 
in die aand was daar ‘n kinderbyeenkoms. 

Ds Rikus Hattingh (sel 084 620 6000) is beskikbaar om gemeentes te help met 
kinderbediening. 
5. 
Studente en naskoolse bediening


Ds Danie du Toit is na die Studentegemeente beroep.  Van die lede van JONK 
was behulpsaam in hierdie proses.  Hy is op 11 April 2010 in die Studentekerk 
bevestig.  Daar is op die oomblik driebedieninge in die Studentegemeente 
naamlik, ‘n Afrikaanse-, Engelse- en Sothobediening.  Bedieningsuitdagings 
wat voor die Studentegemeente se deur lê, is onder andere armoede, 
multikulturele bediening, verskillende denominasies, ensovoorts.

6.
 Musiekbediening


Gaan kyk na FLAM se webtuiste – www.flam.co.za.  Gaan skryf gerus in op 
FLAM se nuusbrief (Fuurhoutjie), waarin jy elke maand die nuutste tendense en 
verwikkelinge ontvang.  Sluit ook aan by FLAM se Facebook groep en ontvang 
die warmste nuus direk uit die oond.

7. 
Kampe, toere en sportbediening


Vir persone om te help met die aanbied van kampe, kan u vir Christo Louw by 
sel 082 371 2905 kontak.
8. 
Berggesprek


‘n Paar jong dominees wat minder as vyf jaar in die bediening is, het van 1-3 
November 2010 ‘n berggesprek gaan bywoon.  Daar is saamgesels oor hulle 
ervaring van die bediening en bedieningsuitdagings.  Hulle het getuig dat dit vir 
hulle tot seën  was.
9. 
Beplanning vir 2011

9.1
Tienerbediening 


Annelize de Wet gaan hierdie jaar ‘n Roadshow reël vir tienerbediening.  Sy wil 
graag tieners help om hulle gawes te ontdek sodat hulle hulle eie leiers kan 
wees.  Sy wil ook ‘n uitreik saam met die tieners doen.  Sy wil praat oor tieners 
in die opset van gesinsbediening asook tienerpastoraat.  Sodra dié reëlings 
gefinaliseer is, sal inligting aan gemeentes gestuur word.
9.2
 Inligting oor jeugbediening


Ons gaan ons bes doen om ’n boekie saam te stel met inligting oor 
jeugbediening.  Indien u met inligting of wenke rakende jeugbediening kan help, 
kontak vir Shaun Darker by sel 082 563 1413 of stuur inligting aan 
shaundarker@gmail.com 
Dit is in ’n neutedop, ons belangrikste aktiwiteite van die afgelope jaar.  Neem asseblief vrymoedigheid om my enige tyd te kontak.

Aan God al die eer.

Ds MG van Rooyen

Sel:  083 413 7100 
